
	1. Վարչապետի աշխատակազմի
տարածքային զարգացման և շրջակա միջավայրի հարցերի վարչություն

	N 02/12.21/30968-2024 

	1. Նախագծի 1-ին կետի 1-ին ենթակետով առաջարկվող կարգավորման համաձայն՝ ՀՀ պետական և համայնքային միջոցների հաշվին իրականացվող շինարարական ծրագրերի տեխնիկական պայմանների ձեռքբերումը մինչնախագծային փուլում իրականացվում է բացառապես ծրագրերի պատվիրատու հանդիսացող պետական և համայնքային մարմինների կողմից:
ՀՀ կառավարության 2015 թվականի մարտի 19-ի N 596-Ն որոշման (այսուհետ՝ Որոշում) հավելված N1-ի 38-րդ, 40-րդ կետերի համաձայն՝ կառուցապատողը մինչև նախագծային աշխատանքներ սկսելը դիմում է իրավասու մարմին` տեխնիկական պայմաններ կամ ելակետային տվյալներ ստանալու նպատակով, որից հետո  իրավասու մարմինը տեխնիկական պայմանների ստացման մասին դիմումն ստանալուց հետո եռօրյա ժամկետում հարցում է ներկայացնում մատակարար կազմակերպություններ, որոնք տեխնիկական պայմաններն իրավասու մարմնին են տրամադրում վերջինիս հարցումն ստանալու օրվանից հնգօրյա ժամկետում` II կատեգորիայի, 10-օրյա ժամկետում` III կատեգորիայի և 15-օրյա ժամկետում` IV կատեգորիայի օբյեկտների համար:
Վերոգրյալ իրավակարգավորումների համատեքստում, հայտնում ենք, որ գործող Որոշմամբ հստակ սահմանված է տեխնիկական պայմանների ձեռքբերման ընթացակարգը՝ համապատասխան մարմինների գործողությունները և ժամկետները, մինչդեռ Նախագծով առաջարկվող կարգավորման պարագայում հստակեցված չէ՝ պետական և համայնքային մարմինների կողմից տեխնիկական պայմանների ձեռքբերման ընթացակարգը (համապատասխան մարմինների գործողությունները և ժամկետները):
Միաժամանակ՝ տարընկալումից խուսափելու նպատակով՝ մասնավորեցման անհրաժեշտություն ունի «մինչնախագծային փուլ» ձևակերպումը, հաշվի առնելով, որ հստակեցված չէ՝ մինչնախագծային փուլը նախքան նախագծային փաստաթղթերի ձեռքբերման մրցույթն ընկած ժամանակահատվածն է, թե՞ նախագծային փաստաթղթերի ձեռքբերման մրցույթի արդյունքում հաղթող կապալառու կազմակերպության կողմից նախքան նախագծային աշխատանքներն սկսելու ժամանակահատվածը:
        Բացի այդ՝ Նախագծով սահմանված «համայնքային մարմիններ» ձևակերպումը ևս, գտնում ենք խնդրահարույց, հաշվի առնելով, որ ՀՀ օրենսդրությամբ նման ձևակերպում առկա չէ:

	Ընդունվել է մասնակի
Նախագծով  օբյեկտի տեխնիկական պայմանների ձեռքբերման նոր ընթացակարգ չի սահմանվել՝ միայն ամրագրվել է պարտադիր պահանջ պետական և համայնքային բյուջեներով իրականացվող ծրագրերի պատվիրատուների համար:
Դրույթի ներառումը Նախագծում պայմանավորված է ՀՀ ֆինանսների նախարարության և ՀՀ քաղաքաշինության կոմիտեի միջև 2024թ ձեռքբերված աշխատանքային քննարկման արդյունքներով, որը հիմնավորվում է բազմաթիվ այն դեպքերով, երբ պետական և համայնքային շինարարական ծրագրերի շրջանակներում նախագծային կազմակերպությանը տեխնիկական առաջադրանքով վերապահվում է նշված տեխնիկական պայմանների ձեռքբերումը, որը բավականաչափ ժամանակատար , իսկ շատ դեպքերում բարդ իրագործվող գործընթաց է: Արդյունքում խախտվում են քաղաքաշինական ծրագրի սահմանված ժամկետները՝ երբ 1 բյուջետային տարվա ընթացքում  դժվարությամբ ձեռք են բերվում տեխնիկական պայմաններ՝ խաթարելով բուն նախագծման աշխատանքները:  

Հարկ է նշել, որ ձևակերպումը մասնակի վերանայվել է՝ առավել հստակ դարձնելու համար:

	2. Նախագծի 1-ին կետի 3-րդ ենթակետով նախատեսվում է բազմակի օգտագործման օրինակելի նախագծերով նախատեսված և ՀՀ առողջապահության նախարարության հետ համաձայնեցված բջջային կապի դաշտային/բազային կայանքների տեղադրման, նորոգման, արդիականացման աշխատանքները ներառել միջին ռիսկայնության օբյեկտների ցանկում:
Այս առումով հայտնում ենք, որ միջին ռիսկայնության օբյեկտների ցանկում նոր օբյեկտներ ներառելիս, անհրաժեշտ է առաջնորդվել Որոշման հավելված N4-ի ցանկ N2-ի 3-րդ կետով թվարկված օբյեկտների ընտրության տրամաբանությամբ, և, հետևաբար, աշխատանքը որպես միջին ռիսկայնության օբյեկտ որակելը գտնում ենք խնդրահարույց:
Բացի այդ, հստակեցված չէ՝ միայն Առողջապահության նախարարության հետ համաձայնեցված լինելու պահանջի նախատեսումը և բացի Առողջապահության նախարարությունից՝ արդյո՞ք անհրաժեշտություն չկա վերոնշյալ դրույթի շրջանակներում շահագրգիռ այլ մարմինների (օրինակ՝ ԲՏԱՆ) հետ համաձայնեցված լինելու պահանջ նախատեսել:
        Նույն դիտարկումը վերաբերում է նաև Նախագծի 1-ին կետի 5-րդ ենթակետով լրացվող նոր՝ 4-րդ կետի 1-ին ենթակետին:
	Ընդունվել է։
Բջջային կապի դաշտային/բազային կայանքների տեղադրման, նորոգման, արդիականացման աշխատանքների դասակարման մասով կատարավել է համապատասխան փոփոխություններ։
Ինչ վերաբերում է ՀՀ առողջապահության նախարարության հետ համաձայնեցման պահանջի նախատեսման մասով հաստակեցմանը, ապա խնդիրը բազմիցս քննարկվել է շահագրգիռ մարմինների (ՀՀ բարձր տեխնոլոգիական նախարարության, ՀՀ առողջապահության նախարարության, ՀՀ ՆԳՆ, ՀՀ շրջակա միջավայրի նախարարության, Հանրային ծառայությունները կարգավորող հանձնաժողովի ներկայացուցիչների) մասնակցությամբ՝ ՀՀ քաղաքաշինության կոմիտեում և պահանջը ներառվել ըստ մասնագիտական դիրքորոշումների և սահմանված ընթացակարգերի: Առաջարկվում է դիտարկել ՀՀ առողջապահության նախարարի 16.08.2006թ N933 հրամանով հաստատված «Ռադիոհաճախականության տիրույթի էլեկտրամագնիսական ճառագայթումներ (ՌՀ ԷՄՃ)» սանիտարական կանոնները և նորմերը N 2.1.8-010-06 

	3. Նախագծի 1-ին ենթակետի 4-րդ ենթակետով նախատեսվում է՝ հավելված N4-ի ցանկ N2-ի 2.1-ին կետից հետո լրացնել նոր՝ 2.2-րդ կետ, համաձայն որի՝ միջինից բարձր ռիսկայնության աստիճան ունեցող օբյեկտների նախագծային փաստաթղթերը ենթակա են քաղաքաշինական պարզ փորձաքննության:
Անհրաժեշտ է նկատի ունենալ, որ վերոնշյալ կարգավորումը Որոշման հավելված N1-ի 27-րդ կետի 3-րդ ենթակետով արդեն իսկ սահմանված է, ուստի լրացուցիչ հիմնավորման անհրաժեշտություն ունի կարգավորման կրկնակի նախատեսումը:

	Ընդունվել է մասնակի
Փաստաթղթում ձևակերպումները այլ ռիսկայնության աստիճանի օբյեկտների համար ներկայացված են նույն տրամաբանությամբ` առանձին շեշտադրումներով, ռիսկայնության դասակարգման առանձնահատկությունները առավել ընկալելի և պարզ դարձնելու համար:

	4. Նախագծի 1-ին կետի 5-րդ ենթակետով նախատեսվում է Նախագծի հավելված N4-ի ցանկ N2-ի 3-րդ կետից հետո լրացնել նոր՝ 4-րդ կետ, համաձայն որի` միջինից բարձր ռիսկայնության (lII կատեգորիայի) օբյեկտներն են՝ 
1) հաստատված նախագծերով նախատեսված և ՀՀ առողջապահության նախարարության հետ համաձայնեցված բնակելի նշանակության օբյեկտներում (բազմաբնակարան շենքերի, անհատական բնակելի տների, հասարակական և արտադրական օբյեկտների տանիքներում) բջջային կապի բազային կայանքների (ալեհավաքների) տեղադրման, նորոգման, արդիականացման աշխատանքները (բացառությամբ ՀՀ կառավարության 2024 թվականի մայիսի 2-ի N 638-Ն որոշմամբ նախատեսված դեպքերի):
2) II և IV կատեգորիաների ռիսկայնության օբյեկտների դասին չպատկանող, սակայն այդ միջակայքում բնութագրային ցուցանիշներ ունեցող բնակելի և հասարակական նշանակության, ինչպես նաև սանիտարապաշտպան գոտու կազմակերպում չպահանջող փոքրածավալ արտադրական օբյեկտները (բացառությամբ՝ բենզալցակայանների, գազալցակայանների), որոնց գործունեությունը կապված չէ աղմուկի, փոշու, վնասակար արտանետումների հետ:
Վերոգրյալի առնչությամբ՝ խնդրահարույց ենք համարում հասարակական և արտադրական օբյեկտները բնակելի նշանակության օբյեկտների թվին դասելը, հաշվի առնելով, որ խոսքը 3 տարբեր նպատակային նշանակության օբյեկտների մասին է:
Միաժամանակ՝ գործնականում խնդիրների չբախվելու նպատակով Նախագծի 1-ին կետի 5-րդ ենթակետով լրացվող նոր 4-րդ կետի 2-րդ ենթակետով առաջարկում ենք թվարկել կոնկրետ օբյեկտները՝ առաջնորդվելով Որոշման հավելված N 4-ի ցանկ N2-ի 3-րդ կետով թվարկված օբյեկտների ընտրության տրամաբանությամբ:

	Ընդունվել է։
Կատարվել է համապատասխան փոփոխություններ։

	5. Լրացուցիչ հիմնավորման անհրաժեշտություն ունի Նախագծի 1-ին կետի 6-րդ ենթակետով նախատեսված կարգավորումը, որով առաջարկվում է՝ երեքը չգերազանցող քանակով էլեկտրամոբիլների լիցքավորման վերգետնյա կայանները/տերմինալները ներառել 300 քառ. մետր ընդհանուր մակերեսը չգերազանցող` մինչև երկու վերգետնյա և մեկ ստորգետնյա հարկ ունեցող միջին ռիսկայնության օբյեկտների ցանկում, այլ ոչ թե միջինից բարձր:
Այս առումով հայտնում ենք, որ պարզ չէ՝ ո՞ր ռիսկայնության օբյեկտների թվին են դասվում 3-ը գերազանցող քանակով էլեկտրամոբիլների լիցքավորման վերգետնյա կայանները/տերմինալները:
Միաժամանակ, էլեկտրամոբիլների լիցքավորման վերգետնյա կայանների/տերմինալների մասով անհրաժեշտ է նկատի ունենալ, որ Որոշման հավելված N4-ի ցանկ N2-ի 3-րդ կետի 1-ին ենթակետն արդեն իսկ նախատեսում է մինչև երկու վերգետնյա հարկ ունենալու օբյեկտի վերաբերյալ կարգավորում, հետևաբար, առաջարկում ենք էլեկտրամոբիլների լիցքավորման վերգետնյա կայանների/տերմինալների մասով կագավորումներ նախատեսելիս նկատի ունենալ նաև Որոշման հավելված N4-ի ցանկ N2-ի 3-րդ կետի 1-ին ենթակետով նախատեսված կարգավորումը:

	Չի ընդունվել

Միջին ռիսկայնության օբյեկտների թվին են դասվում կենցաղային սպասարկման շենքերն ու շինությունները՝ որոնք կարող են ներառել նաև այնպիսի սարքերի տեղադրում, ինչպիսին կարող են լինել էլեկտրամոբիլների լիցքավորման տերմինալները, որոնք իրենց բնույթով կենցաղային սպասարկման օբյեկտ են, ոչ բարդ կառուցվածքով և լուծումներով: Ներկայումս դրանք տեղադրված են Երևան տարբեր վարչական շրջաններում՝ առանձին իրավակարգավորումների բացակայությամբ: Խնդիրը քննարկվել է բազմիցս շահագրգիռ մարմինների հետ:
3-ը գերազանցող քանակով էլեկտրամոբիլների լիցքավորման վերգետնյա կայանները/տերմինալները  դասակարգվում են որպես միջին ռիսկայնության օբյեկտներ: Նախագծում կատարվել է լրացում՝ շեշտելու համար այդ հանգամանքը:


	6. Նախագծի հիմնավորման համաձայն՝ պետական և համայնքային պատվիրատուներին վերապահվող  պարտադիր պարտավորությունների մասով ներկայացված կարգավորումը բխում է նշված ծրագրերում ներգրավված կապալառու կազմակերպությունների (նախագծողների և շինարարների) դժգոհություններից, այդ ծրագրերի կատարման չհիմնավորված ու երկարաձգվող ժամկետներից, որոնք պայմանավորված են մինչնախագծային փուլում ձեռքբերման ենթակա ելակետային տվյալների/տեխնիկական պայմաններով:
Այս պարագայում հայտնում ենք, որ լրացուցիչ հստակեցման անհրաժեշտություն ունի՝ արդյո՞ք Նախագծի ընդունման արդյունքում կլուծվեն կապալառու կազմակերպությունների կողմից բարձրաձայնված՝ ելակետային տվյալների/տեխնիկական պայմանների ստացման հետ կապված խնդիրները:
	Չի ընդունվել
Ինչ վերաբերում է տեխնիկական պայմանների տրամադրման գործընթացին, ապա խնդիրը իրավասու մարմինների կարգավորման տիրույթում է՝ համայնքների, որոնք օրենսդրությամբ լիազորված են որոշակի ժամկետներում դրանք տրամադրել: Նշվածի չկատարման պատճառները ՀՀ քաղաքաշինության կոմիտեն մեկնաբանել չի կարող:

	7. Նախագծի փաթեթից բացակայում է Նախագծի հանրային քննարկման տեղեկանքը: Անհրաժեշտ է նկատի ունենալ ՀՀ կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշմամբ հաստատված կարգի 3-րդ կետի պահանջները, ինչպես նաև Նախագծի բնույթը:
	Ընդունվել է
Կցվել է հանրային քննարկման տեղեկանքը:

	8. Նախագծի կետերի հերթականությունը վերանայման անհրաժեշտություն ունի:
	Ընդունվել է
Կատարվել է համապատասխան փոփոխություն

